CYNLLUN DATBLYGU LLEOL NEWYDD BRO
MORGANNWG2021-2036

HUNANASESIAD O'R
STRATEGAETH A FFEFRIR
YN ERBYN PROFION
CADERNID

Hydref 2023




This document is available in English/ Mae'r ddogfen hon ar gael yn Saesneg



CRYNODEB GWEITHREDOL

1. Mae'r Papur Cefndir hwn wedi'i gyhoeddi ochr yn ochr & Strategaeth a Ffefrir
Cynllun Datblygu Lleol Newydd (CDLIN) Bro Morgannwg. Elfen allweddol o'r
broses o baratoi'r cynllun datblygu yw dangos bod y Cynllun yn 'gadarn’. Mae’r
Papur Cefndir hwn yn asesu’r Strategaeth a Ffefrir drafft yn erbyn y profion
cadernid a nodir gan Lywodraeth Cymru yn y Llawlyfr Cynlluniau Datblygu
(Rhifyn 3 — Mawrth 2020).

2. Mae'r Papur Cefndir hefyd yn amlinellu'r berthynas rhwng y Polisiau Strategol
ac Amcanion y CDLIN yn ogystal & Chynllun Lles y Bwrdd Gwasanaethau
Cyhoeddus a Chynllun Corfforaethol y Cyngor, (gweler Atodiad 1 — 3). Wrth
asesu'r cysylltiad rhwng y polisiau hyn ac Amcanion y CDLIN, ystyriwyd hefyd i
ba raddau y mae'r Strategaeth yn adlewyrchu Egwyddorion Cynllunio Allweddol
Polisi Cynllunio Cymru (PCC).

3. At hynny, asesiad manwl o gydymffurfiaeth y Strategaeth a Ffefrir & Chymru'r
Dyfodol: Mae Cynllun Cenedlaethol 2040 (LIlywodraeth Cymru, Chwefror 2021)
wedi'i wneud ac mae ar gael yn Atodiad 4.

4.  Ystyrir bod yr hunanasesiad a wnaed gan y Cyngor yn dangos bod y Strategaeth
a Ffefrir, y camau a gymerwyd, a'r prosesau a ddilynwyd i gyrraedd y cam hwn
yn '‘gadarn’. Mae'r hunanasesiad hwn o'r Strategaeth a Ffefrir yn erbyn y tri Prawf
Cadernid wedi'i nodi isod. Bydd cadernid cyffredinol y Cynllun yn parhau i gael
ei asesu yn erbyn y profion hyn wrth iddo fynd rhagddo ac yn y pen draw mewn
Archwiliad gan Arolygydd Cynllunio.

